
№12 БАСПАСӨЗ РЕЛИЗІ 

Қазақстан Республикасының Ұлттық қорынан бөлінген 

қаражаттың жұмсалуын бақылау туралы

2016 жылғы 18 мамыр 
     Алматы қ.

Қазақстан Республикасының Ұлттық Банкінде Қазақстан Республикасының Ұлттық қорынан бөлінген қаражаттың жұмсалуын бақылау жөніндегі комиссияның (бұдан әрі – Комиссия) кезекті отырысы өтті.

Отырысқа «Бәйтерек» ҰБХ» АҚ, «Даму» КДҚ» АҚ, «Қазақстанның Даму Банкі» АҚ, «Бәйтерек девелопмент» АҚ және «Қазақстан ипотекалық компаниясы» ИҰ» АҚ басшылары қатысты. Комиссияның отырысында бөлінген қаражатты игеру, мониторингі мен бақылау бойынша ағымдағы мәселелер талқыланды.

Отырыс барысында «Даму» КДҚ» АҚ-тың босатылатын қаражатты қайтару және оны кейіннен қайталама пайдалануға жіберу тетігі туралы ақпарат тыңдалды.

 «Даму» КДҚ» АҚ-тың деректері бойынша, 2014 жылғы көктемде өңдеу өнеркәсібіндегі шағын және орта кәсіпкерлік субъектілерінің (бұдан әрі – ШОКС) жобаларын қаржыландыру
 үшін бөлінген қаражаттың қайталама игерілуі 2016 жылғы 1 сәуірдегі жағдай бойынша 25, 712 млрд. теңгені құрады.

«Даму» КДҚ» АҚ-тың деректері бойынша, 2014 жылдың соңында өңдеу өнеркәсібіндегі шағын және орта кәсіпкерлік жобаларын қаржыландыру
 үшін  бөлінген 50 млрд. теңге 2015 жылғы желтоқсанда игерілді.

Өз кезегінде, «Қазақстанның Даму Банкі» АҚ-тың деректері бойынша 2014 жылдың соңында өңдеу өнеркәсібіндегі ірі кәсіпкерлік жобаларын қаржыландыру үшін бөлінген 50 млрд. теңгеден 
41, 575  млрд. теңге сомаға немесе бөлінген қаражаттың жалпы көлемінің 83%-ына 32 жоба іс жүзінде қаржыландырылды.

«Даму» КДҚ» АҚ-тың деректері бойынша  2015 жылы өңдеу өнеркәсібіндегі ШОКС жобаларын қаржыландыру
 үшін бөлінген 50 млрд. теңге 2016 жылғы наурызда игерілді.

 «Қазақстанның Даму Банкі» АҚ-тың деректері бойынша 2015 жылы өңдеу өнеркәсібіндегі ірі кәсіпкерлік жобаларын қаржыландыру үшін  бөлінген 50 млрд. теңгеден  40, 758 млрд. теңге сомаға немесе бөлінген қаражаттың жалпы көлемінің 82%-ына 43 жоба іс жүзінде қаржыландырылды.
Сонымен бірге «Қазақстанның Даму Банкі» АҚ-тың деректері бойынша 2014 жылы ИИДМБ-2 жобаларын қаржыландыру үшін бөлінген 50 млрд. теңгеден 2016 жылғы 22 сәуірдегі жағдай бойынша 49, 743 млрд. теңге сомаға немесе бөлінген қаражаттың жалпы көлемінің 99,5%-ына 5 жоба («Проммашкомплект» ЖШС, «ҚазАзот» ЖШС, «ҚазТрансГаз Аймақ» ЖШС, «Ақтөбе рельс-бөрене зауыты» ЖШС, «АЛТЕЛ» АҚ) іс жүзінде қаржыландырылды.

«Қазақстанның Даму Банкі» АҚ-тың деректері бойынша 2015 және 2016 жылдары жеке тұлғаларды -  отандық жеңіл автокөлік сатып алушыларды кредиттеу үшін бөлінген 26 млрд. теңгеден  2016 жылғы 22 сәуірдегі жағдай бойынша 19, 375 млрд. теңге сомаға немесе бөлінген қаражаттың жалпы көлемінің 75%-ына 5745 жеке тұлға іс жүзінде қаржыландырылды.

Бұдан басқа, «Қазақстанның Даму Банкі» АҚ-тың деректері бойынша 2015 жылы отандық экспортерлерді қаржыландыру үшін бөлінген 50 млрд. теңге мөлшеріндегі қаражат 2016 жылғы наурызда игерілді. 2016 жылғы ақпанда отандық экспортерлерді қаржыландыруға қосымша 15 млрд. теңге бөлінді.

	
	Жыл
	Қаржыландыру мақсаты
	Бөлінді (млрд. теңге)
	Пайда-ланыл-ды (млрд. теңге)
	Пай-дала-ну %

	«ҚДБ» АҚ


	2014
	Өңдеу өнеркәсібінде ірі кәсіпкерлік жобаларын қаржыландыру
	50
	41,575
	83%

	
	2014
	ИИДМБ-2 жобаларын қаржыландыру
	50
	49,743
	99,5%

	
	2015
	Өңдеу өнеркәсібінде ірі кәсіпкерлік жобаларын қаржыландыру
	50
	40,758
	82%

	
	2015
	Жеке тұлғаларды – отандық жеңіл автокөлік сатып алушыларды кредиттеу
	26
	19,375
	75%

	
	2015
	Отандық экспортерлерді қаржыландыру
	65
	50
	77%

	«ДАМУ» КДҚ» АҚ
	2014
	Өңдеу өнеркәсібінде шағын және орта кәсіпкерлік жобаларын қаржыландыру
	50
	50
	100%

	
	2015
	Өңдеу өнеркәсібінде шағын және орта кәсіпкерлік жобаларын қаржыландыру
	50
	50
	100%


Анықтама үшін

Қазақстан Республикасының Ұлттық қорынан бөлінген қаражаттың жұмсалуын бақылау жөніндегі комиссия 2014 жылғы 18 сәуірде Мемлекет басшысының өкіміне сәйкес құрылды.

Комиссия құрамына министрліктердің (ұлттық экономика, қаржы, мемлекеттік қызмет істері жөніндегі), құқық қорғау органдарының (Бас прокуратураның, Ұлттық қауіпсіздік комитетінің), Есеп комитетінің, Ұлттық кәсіпкерлер палатасының, Қазақстан қаржыгерлері қауымдастығының басшылары, сондай-ақ ҚР Президентінің көмекшісі, Парламент депутаттары және «Самұрық-Қазына» АҚ-тың өкілі кіреді. Комиссияға Ұлттық Банк Төрағасы Д.Т. Ақышев басшылық жасайды.

Комиссияның негізгі міндеті Қазақстан Республикасының Ұлттық қорынан бөлінген қаражаттың нысаналы, заңды және тиімді пайдаланылуына бақылауды жүзеге асыру болып табылады.

Толығырақ ақпаратты мына телефондар бойынша алуға болады:

+7 (727) 2704 697

+7 (727) 3302 497

e-mail: press@nationalbank.kz

www.nationalbank.kz

� «Қазақстан Республикасының Үкіметі мен Қазақстан Республикасы Ұлттық Банкінің өңдеу өнеркәсібіндегі шағын және орта кәсіпкерлік жобаларын қаржыландыруды қамтамасыз ету жөніндегі бірлескен іс-қимыл жоспарын бекіту туралы» Қазақстан Республикасы Үкіметінің 2014 жылғы 14 сәуірдегі № 354 қаулысы


� «Қазақстан Республикасының Үкіметі мен Қазақстан Республикасы Ұлттық Банкінің өңдеу өнеркәсібінде кәсіпкерлік субъектілерін қаржыландыруды қамтамасыз ету жөніндегі бірлескен іс-қимыл жоспарын бекіту туралы» Қазақстан Республикасы Үкіметінің 2014 жылғы 5 желтоқсандағы № 1276 қаулысы


� «Қазақстан Республикасының Үкіметі мен Қазақстан Республикасы Ұлттық Банкінің 2015 жылы өңдеу өнеркәсібінде кәсіпкерлік субъектілерін қаржыландыруды қамтамасыз ету жөніндегі бірлескен іс-қимыл жоспарын бекіту туралы» Қазақстан Республикасы Үкіметінің 2015 жылғы 11 наурыздағы № 124 қаулысы









